
ToMADO I PAPIADU PA ASSEMBLEIA GERAL NA S1 RESOLUCON 217 A D1 10 De DEzeMDRO D1
1948

PRIAMBULO

SUMA QUI QUI RICUNHICIDU DIGNIDADI DI TUDU MEMBRU DI FAMILIAS I SE DIRITUS DJUSTA NA TUDU
SINTIDU, I CA PUDI PASSADU PA UTRU DJINTIS, I TA FASSI LIBERDADI FUNDAMENTAL DI DJUSTICA CU PAZ NA
MUNDU INTIDU.

SUMA FALTA DI CUNSI, CU DISPREZU DI DIRITU DI OMIS I TA LEBA MALBADESSA NA MANERA DI PENSA DI
PECADURIS SUMA MUNDU QUI NA BIN BIN, NUNDE QUI TUDU PECADURIS DIBIDI PAPIA LIVRI, DI FIA, DI CA
TENE MEDU DI NADA, NIM DI COITADESSA, I PAPIA E DECLARACON SUMA CUSSA MA GARANDI QUI OMI
SUNHA.

OMI PADIDU PA VIKI, PA QUILA I DIBIDI TADJADU DI TUDU MANERA PA CA NADA DI MAL UTCHAL, PA QUILA I
CRIADU MANGA DI DIRITUS PA PUDI DIFINDIL.

SUMA NA MUNDU TUDU DJINTIS DiBIDI MAMA, I PURCIS PA I DADU CORAGEM PA E MAMA BA TA QUIRCI CADA
DIA.

SUMA QUI CARTA QUI NAGON UNIDA SCRIBI PA SI POVU, I CUIRTA RISSO SI FIANGA NA DIRITU DI OMI QUI TUDU
QUI I SEDU SUMA PECADUR QUI DJUSTA QUI VIRUS NA MUNDU I QUI MISTI DJUDA PA TUDU OMIS CU MINDJERI
MAMA I PA I TEN MINDJOR CONDICON DI BIDA NA METADI DI TUDU ERMON.

SUMA STADUS QUI PUI NA SON DJURMENTI PUI MON PA FIRMANTA I PA DJUDA NAGON UNIDA LEBA E BARBADE PA
TUDU LADU I PA PUL CU TUDU SI FORGA PA I RISPITADU QUI LIBERDADI QUI MISTIDU.

SO ORA QUI TUDU DJINTIS INTINDI DIRITU E BARBADI, PA TUDU POR I IANDA PA DIANTI PUDI SENU

ASSEMBLEIA GERAL

DANU E DECLARACON UNIVERSAL DI DIRITU DI OMI SUMA CUSSA QUI TUDU DJINTIS MISTI PA I
TCHIGA PA TUDU POVU INTIDU QUI STA NA MUNDU, PA TUDU DJINTIS QUI STA NA MUNDU O
QUILIS QUI PUDU PA DJUDA POVU, PA E TENE SEMPRI NA CORCON I PA E FASSI FORCA PA SINA
TUDU DJINTIS O DA CONSIDJU PA CADA QUIN SIBI RISPITA LIBERDADI DI SI COMPANHER, I PA
EL PROPI SE QUIL QUI NA LEBA QUI BARBADI PA TUDU LADU DISNA DI SI TERRA, TE NA TERRA
DI UTRUS DJINTIS PA TUDU PUDI CUNSI E DECLARACON. POVU CU STADU QUI PUI NA UN SON I
DIBIDI FASSI DJINTIS VIVI E DECLARACON I PA E MAMAL NA LADU QUI CADA QUIN SINTA BAS
DI SI STADU.

ARTIGO 1°.

TUDU PECADUR PADIDU LIVRE, NINGUIN CA MAS NINGUIN, TUDU DJUSTA, TUDU TEM MESMU
DIRITU. TUDU QUIN QUI PADIDU, TEM SI ROCON, CU SI MANERA DI PENSA. NA METADI DI
UTRUS I DIBIDI FASSI CUSSAS CU ERMONDADI.

ARTIGO 2o,

TUDU PECADUR DIBIDI GURTA RISSO DIRITUS CU LIBERDADI QUI FALADU NA E DECLARACON,
SIN SCUDJU, DI RASSA, DI COR, DI MATCHU O FEMIA, DI LINGUA, DI RELIGION, DI POLITICA, O
UTRUS, SUMA CUSSAS QUI BIN DI TCHON O DI DJINTIS, O PABIA I PISSADU, O PABIA I FIDJU DI
REGULU O ALADIJE, O PABIA DI UTRUS CUSSAS PARCIDUS.

NIN QUI QUILA, I CA NA FASSI NIN UN SCUDJU NA STATUTU POLITICU O DI TRIBUNAL, O DI
TUDU TERRA , O DI TERRA QUI BU BICU INTERRADU N’EL, NIN QUI TERRA TA MANDA NA SI
CABECA, O UTRUS TA MANDA N’EL.

ARTIGO 3e°.

TUDU PACADUR TEM DIRITU DI VIVI, DI SEDU LIVRE I DI DJUBUDU, PA CA NADA OTCHAL DI
MAL.

ARTIGO 4o,

NINGUIN CA DIBIDI FASSIDU CATIBU, NIN PUDU TARBADJA A FORCA, PABIA I CUSSA QUI
TUDJIDU DI TUDU MANERA NA DECLARAGCAO UNIVERSAL DOS DIREITOS DOS HOMENS.

ARTIGO 5.

NINGUIN CA NA SUTADU, NIN MALTRATADU O MATADU O FASSIDU CUSSAS QUI EL PROPI I
NEGA.

ARTIGO 6°.

TUDU PECADUR TEM DIRITU DI DJUBIDU SUMA PECADUR NA UDJU DI STADU.

ARTIGO 7°.

DIANTI DI LEI, TUDU DIJINTIS DJUSTA, SCUDJU CA TEM, TUDU TEM DIRITU DI DIFINDIDU DIANTI
DI LEI, TUDU TEM DIRITU DI DIFINDIDU DIANTI DI CABALINDADI O MALBADESSA.

ARTIGO 8e°.

NA CADA TERRA, LEI TA PUDU PA GUARDA PECADUR, I PA MOSTRAL CAMINHU DI IANDA. EL QUI
MANDA TUDU PECADUR, NA CADA TERRA QUI STA N’EL I TEM DIRITU DI BUSCA DUNUS DI LEI DI
QUI TERRA, PA E MOSTRAL CAMINHU.

ARTIGO 9°.

NINGUIN CA PUDI PRINDIDU, NIN FITCHADU O SERCADU NA TERRA QUI SINTA.

ARTIGO 10e°.

DIANTI DI LEI, TUDU DJINTIS DJUSTA I E TENE QUIL MESMO DIRITU. CADA CULPA DI ALGUIN,
DIBIDI DJUBIDU SUMA QUI LEI MANDA, I DIBIDI LEBADU PA TRIBUNAL DI BARDADI, SIN
SCUDJU, PA DJUBI TE NUNDE QUI ROCON CABA I NUNDE QUI CULPA CUMSA.

ARTIGO 11c°.

1 . SI ALGUIN CONTA MINTIDA PA BO, NA TRIBUNAL BU DIBIDI PERA, SIN DISCUNFIA, TE ORA
QUI TUDU DIJINTIS ODJA QUI MINTIDA, PA LEI CUMSA PUDU NA PRATU LIMPU. SI I TCHIGA PA
BU CASTIGADU, ENTON BU TA SIBI CUMA BU DIBIDI DIFINDIDU, PA CA NADA OTCHAU DI MAL,
TE DIA QUI BARDADI LIMPU PUS.

2 . LEI QUI FASSIDU AOS I PA DJUBI DIANTI. NINGUIN CA PUDI CONDENADU PA CUSSA QUI
FASSIDUBA DJA O QUI DIXA DI FASSIDU ANTIS DI LEI PUDU, O OTCHA QUI LEI CA TEM QUI
CUSSA I CA ERABA CULPA. NIN QUI QUILA, NINGUIN CA DIiBIDI PUDU CASTIGU QUI MAS QUI CU
PUDU OTCHA QUI LEI FASSIDU.

ARTIGO 120,

NINGUIN CA DIiBIDI PUDU SUFRI, PABIA UTRU MITI NA SI BIDA, O NA BIDA DI SI FAMILIA, O NA
SI CASSA, O NA SI CARTAS QUI TA RICIBI, NINGUIN CA DIBIDI MITI NA BIDA DI NINGUIN, ORA
QUI SEDU, BU TEM DIRITU DI BAI QUEIXA.

ARTIGO 13,

1 . TUDU PECADUR TEM DIRITU DI IANDA I DI CUDJI CAU DI MORA NA TERRA QUI TCHIGA I
MISTI SINTA.

2 . TUDU PECADUR TEM DIRITU DI LARGA SI TERRA O TERRA QUI SINTA N’EL I RIBA PA SI
TERRA ORA QUI I MISTI I CA DIiBIDI TUDJIDU RIBA.

ARTIGO 14,

1 . TUDU PECADUR QUI NA PIRSIGUIDU, TEM DIRITU DI CUDJI TERRA QUI MISTI BAI, NA QUI
TERRA I TEM DIRITU DI DADU ASILU PA I PUGA.

2 . E DIRITU, I CA PUDI DJUBIDU ORA QUI CRIMI QUI FASSIDU, TUDU LADU DI MUNDU CA
MISTIL.

ARTIGO 150,

1. TUDU PECADUR TEM DIRITU DI TEM UN NACIONALIDADI ( PUGA NA TERRA QUI MISTI ).

2 . NINGUIN CA DiBIDI TUDJIDU PUGA NA TERRA QUI MISTI, O MUDA DI TERRA QUI SI BICU
INTERRADU N’EL.

ARTIGO 16°.

1 . ORA QUI PECADUR PADIDU TOC I TCHIGA CASSAMENTU, OMI CU MINDJER TEM DIRITU DI
CASSA I PA FASSI FAMILIA, SIN DJUBI PA RASSA, O RELIGION, O PA TERRA QUI ALGUIN
PADIDU. ORA QUI E CASSA , O QUI E NA CABA, TUDU DIBIDI DJUSTA, E CA DIBIDI MANSIA NA
NADA, PABIA ELIS TUDU I QUI UN SON.

2 . CADA QUIN DIBIDI CASSA CU QUIN QUI I MISTI. CASSAMENTU CA DIiBIDI DADU.

3 . FAMILIA, T UN BALUR GARANDI DI SOCIEDADI, TAMBE I TEM DIRITU DI DJUBIDU I DJUBI
STADU.

ARTIGO 17°.

1 . TUDU PECADUR TEM DIRITU DI TENE SI CUSSA, QUI DISSIL.
2 . NINGUIN CA PUDI ROBADU SI CUSSA A FORCA.

ARTIGO 18e.

CADA PECADUR TEM DIRITU DI PENSA DI SI MANERA I DI PENSA CUSSAS QUI MISTI, O DI CUDJI
SI RELIGION. CU TUDU ES DIRITU, I MISTI FALADU DI CUMA, TUDU PECADUR PUDI TROCA DI SI

RELIGION O DI SI MANERA DI PENSA, DI FASSI CERIMONIA DI SI RELIGION ORA QUI I MISTI, I
MANERA QUI I MISTI. EL SON O CU DJINTIS DI SI GRUPU. CADA QUIN PUDI SINA QUIN QUI I
MISTI SI RELIGION, NA CASSA O NA RUA.

ARTIGO 19e°.

TUDU PECADUR I LIVRI PA PAPIA QUE QUI I MISTI, PA QUILA NINGUIN CA TEM DIRITU DI
CHATIAL NA SI PAPIA, O NA CUSSAS QUI NA BUSCA TENE O DI CONTA DJINTIS SIN CUDJI CAU
CERTU DI CONTA QUE QUI I PENSA.

ARTIGO 20e°.

1 . TUDU PECADUR TEM DIRITU DI MATI RUNION QUI MISTI, O FASSI ASSOCIACON DI
ERMONDADI.

2 . NINGUIN CA PUDI PUDU A FORGA PA MATI RUNION O FASSI ASSOCIAGON.

ARTIGO 21o.

1. TUDU PECADUR TEM DIRITU DI STA DIANTI DI NOGOS PUBLICA DI SI TERRA, EL PROPI CU SI
CABECA, O UTRU ALGUIN QUI CUDJIDU PA TUDU.

2 . TUDU PECADUR TEM DIRITU DI ENTRA NA TARBADJU DI STADU, SIN SCUDJU.

3 . QUIN QUI POVU MISTI, EL QUI BOM PA SEDU CHEFE, I DIBIDI MOSTRADU ATRAVES DI
ILEICON DI BARDADI QUI TA FASSIDU , NUNDE QUI TUDU DJINTIS TA MATI, I E TA DJUSTA NA
TUDU. CU SGRIDU GARANDI CADA QUIN TA VOTA NA CUSSA QUI EL PROPI I MISTI SIM DJUBI
CU CUMPANHER.

ARTIGO 220,

TUDU PECADUR NA METADI DI UTRUS, I TEM DIRITU DI DJUBIDU DIRITU PA CA NADA OTCHAL
DI MAL.

I DIBIDI PIDI SI QUINHON NA STADU DI TUDU COLDADI, PABIA I SI DIRITU.

ARTIGO 230,

1 . TUDU PECADUR TEM DIRITU DI DADU TARBADJU I DI CUDJI TARBADJU QUI MISTI, DI DADU
BOM MATERIAL DI TARBADJU I DI TENE TUDU CUSSAS QUI PUDU DJUDAL NA FASSI SI
TARBADJU I DIBIDI DJUBIDU PA CA I FICA SIN TARBADJU.

2 . TUDU TEM DIRITU DI PAGADU BALUR DI SI TARBADJU.

3. QUIN QUI TA TARBADJA I DiBIDI GARDICIDU I DI PAGADU QUI QUI NA DJIGAL CU SI FAMILIA
PA SINTI DIRITU NA METADI DI DJINTIS NUNDE QUI STA NEL. SI QUIL QUI NGANGA CA
TCHIGAL, I DIBIDI BURRIDU DI UTRU MANERA.

4 . TUDU TARBADJUR TEM DIRITU DI DJUNTA CU UTRUS TARBADJADURIS PA SAI NA RUA PA
DIFINDI SE DIRITU.

ARTIGO 24e,

TUDU PECADUR TEM DIRITU DI DISCANSA DISPUS DI UN TARBADJU PISSADU, DIRITU DI TEM
ORA DI TARBADJU DIJUSTADU I DIRITU DI PAGADU NA SI FERIAS DI CADA ANU.

ARTIGO 25 o,

1 . TUDU PECADUR TEM DIRITU DI TENE UM BOCADINHU PA SUGURA SI FAMILIA, NA ORA DI
DUENCA I NA SABURA, SUMA TENE CUSSAS DI CUME, DI BISTI, TENE CASSA DI MORA, TENE
DUTUR QUI NA CURAL, TENE SI QUINHON NA STADU PA ORA DI DUENCA, ORA QUI MANCU, ORA
QUI SI OMI/MINDJER MURRI, NA ORA DI BEDJISSA, O I PIRDI UN CUSSA QUI TA DJUDAL.

2 . MATERNIDADI CU SI MININUS TEM DIRITU DI DJUDADU DIRITU. TUDU MININUS QUI PADIDU
DENTRU O FORA DI MATERNIDADI E DiBIDI DJUBIDU CU QUI BOM UDJU DI STADU.

ARTIGO 26°.

1 . TUDU PECADUR TEM DIRITU DI BAI SCOLA. SCOLA PA MININUS CA DiBIDI PAGADU. TUDU
MININU DIBIDI PUDU NA SCOLA. SCOLA TECNICA O PROFISSIONAL I DIiBIDI SEDU PA CADA
QUIN CUDJI. PA CURSO GARANDI I DIBIDI DADU PA QUIN QUI MISTI I PA QUIN QUI PUDI SIN
SCUDJU.

2 . EDUCACON I DIBIDI IABRI PA MANGA DI CUSSAS DI SINA, SUMA QUIL QUI OMI MISTI, QUIL
QUI NA DJUDAL VIVI DIRITU I PA I SEDU LIVRI, SUMA QUIL QUI NA DJUDAL INTINDI MUNDU,
MOLE CORCON CU ERMONDADI PA TUDU DIJINTIS DI TERRA, TUDU RASSAS, TUDU RELIGION,
SUMA DESENVOLVIMENTU DI NAGONS UNIDAS PA GUARDA PAZ.

3.1 TA FICA PA CADA PAPE CU MAME, CUDJU EDUCACON QUE MISTI PA SE FIDIUS.

ARTIGO 270,

1 . TUDU PECADUR TEM DIRITU DI MATI CERMONIA DI SI CULTURA, MATI TUDU MANIFESTACON
QUI TA MOSTRA MUNDU QUE QUI SI CULTURA BALI N’EL.

2 . TUDU TEM DIRITU DI GUARDADU CUSSA QUI DISSEL I PAR EL. O CUSSA QUI FASSIDU CU SI
MON PRUMERU I CA MISTI PA UTRU FASSI SUMA EL.

ARTIGO 28e.

NA E DECLARACAO, TUDU PECADUR TEM DIRITU DI FASSIL CUNSIDU PA DJINTIS DI SI TERRA I
PA DJINTIS DI TUDU MUNDU, I PA FASSIL PA I SEDU QUIL ORDEM QUI PUDI FASSIL SINTIDU
QUI DIRITUS CU LIBERDADI QUI PAPIADU.

ARTIGO 29,

1 . CADA PECADUR TEM QUE QUI DIBIDI FASSI NA SI COMUNIDADI, SIN QUILA EL SUMA
PECADUR I CA PUDI SEDU LIVRI NIN I CA PUDI BAI PA DIANTI.

2 . NA TUDU DIRITU QUE FALADU NA E DECLACON, ORA QUI NA FASSI O ORA QUI BU NA GOZAL,
BU CA DIXA DI SEDU LIMITADU PA LEI, QUI NA PUDU PA CADA QUIN PUDI RISPITA DIRITUS CU
LIBERDADI DI UTRUS, PA PUDI CONTENTA MANERA DI CADA QUIN NA METADI DI UTRUS, PA
DEMOCRACIA INTCHI MUNDU.

3. NIN UN DIA ES DIRITUS CU LIBERDADIS CA PUDI FASSI DU CONTRA QUIL QUI NAGON UNIDA
MISTIL PAR EL.

ARTIGO 30e°.

NINGUIN CA PUDI NCUNHA NA NIN UN PALABRA DI E DECLECON PA PUDI FASSI CUSSAS QUI
INTIDU O PA FASSI UTRUS MANERA DI PENSA, QUI PUDI TUDJI & DANA DIRITU CU LIBERDADI
QUI FALADU.

DECLARAGAO UNIVERSAL DOS DIREITOS DOS HOMENS

TRADUZIDA POR LUIS TE



